
Produce en min un grato sentimento de
saudade o transitar con estas liflas por esas tres illas
que, farallons inexpugnables, gardan como cérberos
ciclopeos a ria de Vigo dos furores e dos couces dos
ventos cascarrons do QOeste. Chamanse, dando as
costas as illas Ons ao lonxe , ¢ en direccion ao pai
Mifio, Monteagudo, Faro e, a mais emancipada, illa
de San Martifio. Pero como todo fenomeno natural
que esperta admiracion e grosas paixons e, por tanto, a
confusion dos homes, uns din que en lugar de tres duas
son as illas, outros que se son illas de San Barandan
que chegaron navegando 4 ria de Vigo no tempo dos
vellos dos vellos, enxebre referencia que todo fillo
de Breogan entende ¢ que vén ser algo asi como
un calendario para dinosauros galegos. En fin, sexa
polo que sexa, as Cies chamaronse de mil maneiras
distintas ao longo da sua longa historia, unhas veces
con intencion mitoloxica, como Cassitérides ou
illas do Estafio, illas Afortunadas, illas dos Deuses;
e outras como derivacion faunistica, tal o toponimo
de Illas Palomeras, nome rexistrado xa en rancia
documentacidén de 1572 ¢ que para moitos autores
actuais empregabase porque xa naquelas calendas as
numerosas especies de gaivotas que grallan nos nosos
ceos poboaban con profusion repisas e cornixas, cantis
e arrecifes, riscos e verticais sen vertixe, que todas
esas tolemias abundan nas Cies. Pero cu quixera crer
que, se se chamaban Palomeras, non era propiamente
polas gaivotas, que enton se chamarian lllas
Gaivoteiras ou un similar senon porque, textualmente,
habia ali moitas pombas e, dentro do variado clan
destes volatiles con amplo percorrido sentimental
entre o Espirito Santo, a Pomba da Paz e a Pomba San
Basilio, digo eu que a que impofieria caracter ao belo
arquipélago seria a pomba bravia, chamada en ciencia
Columba livia, cuxa ultima representacion ciefia, un
pito insolentemente narigudo vestido con penuxe de
ouro que tiven eu ocasion de fotografar e ter na man
ala polo 1982. E que foi daquela foto? Pois andara
gardada no arquivo fotografico mais desordenado que
existe no mundo, que ¢ o meu, con trinta ou corenta
mil diapositivas, clixés en cor e en branco e negro,
copias en papel,... De todos os xeitos, publicada anda
a foto por algun xornal ou revista galega. Perdida non
estd, desde logo. Pero agora vén o mais interesante, e
que foi daquel pito?

Pois ao pito en cuestion nin aos seus pais
volvemos velos mais, polo que hai que concluir que
o pito foi o Gltimo proxecto de pomba bravia que
quedaba non s6 en Galicia, en Espaia ou en Europa
se non en todo o mundo. Carallo, o ultimo!! Como o
oides!! Quere iso dicir que o que cu tento dicir agora ¢
que a pomba bravia extinguiuse urbi et orbe en 1982,
precisamente na Illa de Monteagudo do Atlantico
galego, diante dos nosos ollos e sen poder facer nada
por evitalo? Pois si, € non quito nin un punto nin unha
coma: iso € 0 que pasou.

Se fora polas gaivotas, as Cies se chamarian Illas Gaivoteiras,
pero non Has Palomeras. 2

E o caso ¢ que tal aseveracion tan drastica
poderia parecer chochez de vello naturalista,
catastrofismo cronico de quen ve o ambiente partido
pola metade no medio ambiente de agora no que a
natureza languidece de dia en dia; poderia parecer
arrebato dun namorado da beleza como € o plumifero
que subscribe, ou frustrado desdén dun apaixonado
amante de Galicia. Poderia parecer todo iso ¢ mais
porque se ides e preguntddeslle a algun erudito en
aves, que agora os hai excelentes e, desde logo, moito
mellores que este octoxenario de neuronas oxidadas,
diranvos que non tefien noticia certa de que a pomba
bravia se extinguise en Galicia, senon todo o contrario:
que non sendo abundante na Nosa Terra a bravia pura,
si que esta distribuida por toda ela, a contagotas, si,
pero tamén por toda a peninsula Ibérica e por toda
Europa. E, por se era pouco -falabamos da bravia
pura-, as pombas bravias cruzadas con domésticas,

son moi frecuentes aqui e ala, non s6 no campo
senon especialmente nos nacleos urbanos. Onde
habelas, hainas de todos tipos ¢ de todas as cores. E
en mais cantidade da conta como todos sabemos e
especialmente sabe a pintura dos nosos coches.

Pois ben: moi a principios da década dos 80 do
século pasado, Felipe Barcena, Estanislao Fernandez
da Cigofia e quen subscribe, naquel momento
membros da Xunta Rectora do recentemente creado
Parque Natural das Illas Cies, sabiamos que ao norte
da illa de Monteagudo, lonxe do mundanal ruido ¢
nos cantis mais duros da abrupta cara Oeste, anifaban
nas furnas ou debaixo de grandes pedras, duas ou
tres parellas dunhas pombas que non tifian nada que
ver coas da Alameda de Pontevedra, e que nin por
asomo se parecian ds que defecaban a broncinea e
nobre testa da estatua de Méndez Nufez en Vigo, nin
tifian minima parentela coas pombas que mendigaban
unhas faragullas de pan aos vellifios que tomaban o
sol nos Xardins dos Cantons na Coruia.

As unicas pombas auténticas que quedaban no mundo eran
as de Ons e Cies. As pombas, como as da foto de Curt, son un
sucedianeo da natureza, algo asi como a cervexa sen alcohol.
Coetaneas delas tamén nas illas Ons, asi
mesmo na cara Oeste da illa grande, en vertical
inaccesible para o ser humano, ainda quedaba unha
ducia de pombas bravias que, desde certo observatorio
proximo ao Burato do Inferno, eran mais visibles que
as de Cies cando se collia o bo angulo para que o
ollo se espraiase a gusto. Naquel reduto de absoluta

soidade, como tamén era o seu en Cies, vivian de
costas a calquera vestixio humano as aves mais
bonitas e esplendorosas que se¢ viran no mundo, unhas
pombas grandes como pavos, con peito arqueado de
poderoso tenor, costas temblorosas de coloso alado,
vestidas cunha librea de gris impoluto sobre un chaleco
multicolor no que a luz de pofiente, ao banalas co seu
adeus crepuscular, acendia a aquelas pombas como
fachos nas que flamexaban todas as cores do arco da
vella, especialmente os tons azuis, violetas e vermellos
que, acendéndose ¢ apagandose intermitentemente,
parecian scguir o ritmo cadencioso do coro de voces
dun zureo que, coa musica de fondo das rompentes
e 0 eco dos ventos, entoaba un emocionado canto a
vida salvaxe: un-currrr-un-cu-cit; un-currrr-un-cu-
cu.

Non sabemos de que se alimentaban aquelas
pombas. Sabiamos que fuxian do ser humano ¢ de
calquera artificio. Sabiamos que eran alérxicas ao
ladrillo e a calquera olor a civilizacion. Viamolas nos
confins de Cies e de Ons, descolgarse dos scus voos
altivos nuns picados nos que as acrobacias aéreas eran
mais propias do falcon peregrino que as dunha pomba
que, de supeto, desaparecia da nosa vista, tragada
pola escura boca desdentada da furna familiar, onde
nun pick-up de pedra oiase repetir desde as entrafias
da cova o retrouso da sua cancion de liberdade: wun-
CUFFIT-UR-CU-CU; UN-CUFTTT-UR-CU-CUL.

De raparigo vira pequenos grupos de pombas
bravias auténticas nidificando en cortados do rio Ulla.
Viraas tamén en ignoradas barrancadas da provincia
de Guadalaxara e nalgunha repisa escondida de
Amgon Pero non as volvin a ver xamais. Tampouco
as de Cies nin as de Ons. E que cran blahos que
non querian nada co chamado “progreso” ¢, en
canto o home se asomaba polos arredores dos seus
habitaculos, aquelas pombas levantaban o voo nun
sonoro bater de as que era un aplauso a liberdade.

E si, en efecto, como din os eruditos, habera
pombas bravias por todas partes, pero o mouro que
custodiaba os tesouros da Cova da Vella en Ons
-hoxe xubilado por carroza- contaba que a verdadeira
pomba bravia, a de verdade, morreu en Cies e en Ons
naquel xa afastado ano de 1982. Dicia que en canto
aparcceu o turismo polas illas.

“EL MORENO DEL LEREZ”. Libro de José Curt Martinez. Clan Editorial.

